
 

 

 

 
 

 

Déposée par : Core in fronte 

Objet : Calendariu scularu, à chì ne semu pà quist’annu? 

 

 

 

 

Madama a cunsiglieri esecutica in carica di l’Educazioni, 

 

 

Addattà u calendariu sculari hè una di i cumpitenzi di a noscia assemblea, ancu s‘ssa capacità 

d'adattazioni hè viramenti ridotta. Ma ci dà à pussibilità di fà valè a noscia manera di veda. Di fatti ùn 

si tratta micca di una simprici scelta di dati di vacanzi ma di riescia à metta in piazza un calendariu chì 

currispondi à una vera scelta di suciità. 

 

 

Annu passatu l'anziana cunsigliera esecutiva in carica di l’educazioni avia adunitu parechji volti i gruppi 

di l’Assemblea, i sindicati insignanti è i parenti d’elevi pà un veru travaddu di cuncirtazioni. 

 

 

Eramu riisciuti à fà valè chì a noscia pruposta di piriodi di 6 sittimani di travaddu, da ghjinnaghju à 

frivaghju è da marzu à aprili, era più addattata à u ritmu di i ziteddi. 

 

 

D’altrondi, à a fini di stu rapportu, aviamu ramintatu à noscia vulintà d’uttena cumpitenzi educativi chì 

ci parmittariani trà l’altru di elaburà un calendariu specificu à a rialità di a noscia isula. 

Quist’annu ùn avemu avutu nisciun nutizia. 

Madama a cunsigliera esecutiva à chi ni semu? 

 

Aspitteti i dicisioni di u Ritturattu senza prupona nudda o aveti dicisu di parlàni prima incù u ritturatu è 

di tena ci à capu dopu ? 

 

 

O pinseti d’adduni ci prestu pà rifletta à un prughjettu solidu pà l’avvena di a nostra scola, di a nostra 

ghjuventù è di a nostra suciità ? 

 

 

Vi ringraziemu. 

 

DUMANDA A BOCCA 


